
ஈஶ்வர உவாச ।
லிக²மாநஸ்ததோ பா⁴நும் விஶ்வகர்மா ப்ரஜாபதி: ।
உத்³பூ⁴தபுலக:ஸ்தோத்ரமித³ஞ்சக்ரே விவஸ்வத:॥ 1.11.17॥
விவஸ்வதே ப்ரணதஜநாநுகம்பிநே மஹாத்மநே ஸமஜவஸப்தஸப்தயே ।
ஸதேஜஸே கமலகுலாலிப³ந்த⁴வே ஸதா³ தம:படலபடாவபாடிநே ॥ 171॥
பாவநாதிஶயஸர்வசக்ஷுஷே நைககாமவிஷயப்ரதா³யிநே ।
பா⁴ஸுராமலமயூக²மாலிநே ஸர்வபூ⁴தஹிதகாரிணே நம:॥ 172॥
அஜாய லோகத்ரயபா⁴வநாய பூ⁴தாத்மநே கோ³பதயே வ்ரு’ஷாய ।
நமோ மஹாகாருணிகோத்தமாய ஸூர்யாய வஸ்துப்ரப⁴வாலயாய ॥ 173॥
விவஸ்வதே ஜ்ஞாநப்⁴ரு’தேऽந்தராத்மநே ஜக³த்ப்ரதிஷ்டா²ய ஜக³த்³தி⁴தைஷிணே ।
ஸ்வயம்பு⁴வே நிர்மலலோகசக்ஷுஷே ஸுரோத்தமாயாமிததேஜஸே நம:॥ 174॥
க்ஷணமுத³யாசலபா⁴லிதார்ச்சி:ஸுரக³ணகீ³திக³ரிஷ்ட²கீ³த: ।
த்வமுத மயூக²ஸஹஸ்ரவஜ்ஜக³தி விகாஸிதபத்³மநாப: ⁴ ॥ 175॥
தவ திமிராஸவபாநமதா³த்³ப⁴வதி விலோஹிதவிக்³ரஹதா ।
மிஹிரவிபா⁴ஸதயா ஸுதராம் த்ரிபு⁴வநபா⁴வநமாத்ரபர:॥ 176॥
ரத²மாருஹ்ய ஸமாவயவம் ருசிரவிகலிததி³வ்யஹயம் ।
ஸததமரிப³லே ப⁴க³வம்ஶ்சரஸி ஜக³த்³தி⁴தப³த்³த⁴ரஸ:॥ 177॥
அம்ரு’தமயேந ரஸேந ஸமம் விபு³த⁴பித்ரூ’நபி தர்ப்பயஸே ।
அரிக³ணஸூத³ந தேந தவ ப்ரணதிமுபேத்ய லிகா²மி வபு:॥ 178॥
ஶுப⁴ஸமவர்ணமயம் ரசிதம் தவ பத³பாம்ஸுபவித்ரதமம் ।
நதஜநவத்ஸல மாம் ப்ரணதம் த்ரிபு⁴வநபாவந பாஹி ரவே ॥ 179॥
இதி ஸகலஜக³த்ப்ரஸூதிபூ⁴தம் த்ரிபு⁴வநபா⁴வநதா⁴மஹேதுமேகம் ।

ரவிமகி²லஜக³த்ப்ரதீ³பபூ⁴தம் த்ரித³ஶவரம் ப்ரணதோऽஸ்மி தே³வதே³வம் ॥
1.11.180॥
இதிஶ்ரீஸ்கந்த³புராணே ப்ரபா⁴ஸக²ண்டே³ப்ரபா⁴ஸக்ஷேத்ரமாஹாத்ம்யே ஏகாத³ஶாத்⁴யாயாந்தர்க³தம்

விஶ்வகர்மா க்ரு’தம் ஸூர்யஸ்தோத்ரம் ஸமாப்தம் ।
ஸ்கந்த³புராண । ப்ரபா⁴ஸக²ண்ட³ । அத்⁴யாய 11/171-180॥

